
Haitian Creole 

 

Pou Piblikasyon Imedya: 27 oktòb 2014 

 

 

GOUVÈNÈ CUOMO ANONSE PLIS PASE $4 MILYON DOLA POU PWOTEJE ENFRASTRIKTI ENPÒTAN  

 

Lajan an pral sipòte tou ekip kap fè rechèch ak entèvansyon sekou ak taktik 

Gouvènè Cuomo jodi a te anonse $4.4 milyon pral distribye atravè twa pwogram sibvansyon pou 

pwoteje enfrastrikti enpòtan, ogmante kapasite ekip sekou, epi mete kapasite ekip entèvansyon taktik 

yo nan nivo standa eta a. 

 

“Bourad lajan sa pral kontribye nan ranfòse rezo enfrastrikti entèvansyon nan sitiyasyon ijans lokal yo 

atravè New York,” te deklare Gouvènè Cuomo. “Ak èd n ap bay kominote pou pwoteje enfrastrikti yo ak 

pou garanti sekouris nou yo resevwa fòmasyon modèn, n ap kapab kenbe Nouyòkè yo lwen danje epi pi 

byen pwoteje yo nan moman nesesite yo.” 

 

Bourad lajan, ki jere nan Division of Homeland Security and Emergency Services la pral sipòte twa 

domèn kle nan defans prevantif. Pwogram Sibvansyon pou Enfrastrikti Enpòtan 2014 la pral bay 

$435.000 bourad lajan pou pwoteje enfrastrikti enpòtan, Pwogram Sibvansyon pou Sovtaj Teknik ak 

Rechèch ak Sovtaj Iben 2014 la pral bay $2 milyon pou ogmante kapasite ekip sovtaj teknik, epi 

Pwogram Sibvansyon pou Ekip Teknik la pral bay $2 milyon bourad lajan pou ede ak nòmalizasyon ekip 

taktik atravè eta a epi mete yo onivo ak standa Division of Criminal Justice Services yo pou operasyon ak 

fòmasyon. 

 

Komisyonè Division of Homeland Security and Emergency Jerome M. Hauer te di konsa, “Bay 

gouvènman lokal lajan ki nesesè pou sipòte New York State Homeland Security Strategy se yon bagay 

esansyèl pou sekirite rezidan ak vizitè nou yo. Pwogram sa yo ede sekouris yo lè l pèmèt yo amelyore 

kapasite yo pou pwoteje vi ak byen.”  

 

Pwogram Sibvansyon pou Enfrastrikti Enpòtan 2014 

 

Bourad lajan $435.000 ap bay nan kad Pwogram Sibvansyon pou Enfrastrikti Enpòtan an, kap bay jiska 

$50.000 bourad lajan pou kandida ki reyisi pou yo ka pwoteje enfrastrikti enpòtan, tankou evenman 

spesyal oswa lokasyon sezonye ki riske.  

Benefisyè yo te soumèt aplikasyon ki te kowòdone ak omwens de ajans sekouris ki te gen responsablite 

pou fè prevansyon ak pwoteksyon nan sit yo te chwazi yo. Sekouris sa yo se te polisye, kò ponpye, ak 

ajans jesyon ijans oswa travo piblik. Anplis, kandida yo te ajoute idantifikasyon yon sit enfrastrikti 

enpòtan epi te remèt reyalizasyon yon evalyasyon risk, evalyasyon kapasite yon sekouris pou sit la, ak 

yon pwopozisyon bidjè ki bay detay sou kijan bourad lajan an ta pral itiize pou diminye ris yo idantifye 

yo.  

 

Men lis benefisyè Pwogram Sibvansyon pou Enfrastrikti Enpòtan 2014 la: 

Benefisyè Rejyon Kantite lajan 

Nassau County Long Island $50,000 

Erie County Western NY $50,000 

City of Yonkers Hudson Valley $50,000 

Niagara County Western NY $49,341 

City of Albany Capital Region $50,000 

City of Albany Capital Region $50,000 

Village of Garden City Long Island $40,250 

Wayne County Western NY $50,000 

Town of Clarkstown Hudson Valley $45,409 

 

Pwogram Sibvansyon Sovtaj Teknik ak Rechèch ak Sovtaj Iben 2014 

 

Bourad lajan $2 milyon ap bay nan kad Pwogram Sibvansyon Sovtaj Teknik ak Rechèch ak Sovtaj Iben 

konpetitif la pou pèmèt ekip sekou nan ijans lokal yo ogmante kapasite yo pou pote sekou ki gen pou wè 

ak efondreman strikti, fose, espas konfine, kou dlo, inondasyon ak operasyon entèvansyon sekou ak kòd. 

 

Ekip sekou nan sitiyasyon ijans lokal ki founi sèvis sa yo ta ka fè demann pou jiska $100.000 nan lajan 

sibvansyon pou sèten ekipman, planifikasyon, depans pou fòmasyon pou yo ka ogmante kapasite ekip 

yo pou yo reyaji lè gen zak teworis ak lòt katastwòf. 

 

Benefisyè Pwogram Sibvansyon Sovtaj Teknik ak Rechèch ak Sovtaj Iben 2014: 



Haitian Creole 

Benefisyè Rejyon Kantite lajan 

FDNY NYC $100,000 

Village of Oriskany Central NY $99,445 

Cayuga County Central NY $89,550 

Saranac Fire District Northern NY $86,600 

Schoharie County Capital Region $33,911 

Freeport Fire Department Long Island $75,311 

McDonough Fire District Central NY $73,086 

Allegany County Western NY $98,946 

Franklin County Northern NY $60,667 

City of Batavia Western NY $100,000 

City of Cortland Central NY $99,990 

Suffolk County  Long Island $100,000 

City of Binghamton Southern Tier $28,524 

Chautauqua County Western NY $99,522 

City of Watertown Northern NY $96,000 

Erie County Western NY $100,000 

Arlington Fire District Hudson Valley $100,000 

City of Poughkeepsie Hudson Valley $55,000 

Essex County Northern NY $37,403 

Broome County Southern Tier $99,919 

Niagara County Western NY $99,675 

Seneca County Central NY $69,700 

City of Ithaca Central NY $79,400 

Town of Massena Northern NY $48,000 

City of Syracuse Central NY $69,351 

 

Pwogram Sibvansyon ki prevwa pou Ekip Taktik 2014 

 

Yon total $2 milyon bourad lajan ap distribye nan kad pwogram sibvansyon pou Ekip Taktik la, ki fokis 

sou dirablite, konsèvasyon ak amelyorasyon ekip kap travay pou kounye a epi pou travay pou amelyore 

kapasite yo gen deja, sitou pou IED oswa misyon anti teworis. Sa ap fèt atravè egzekisyon nòm yo 

adopte onivo eta a dapre Division Sèvis Jisis Penal la. 

 

Gwoup sa yo, ki kalifye pou jiska $100.000 bourad lajan, te fè pou l se yon ekip taktik ki gen plis pase 15 

manm kap entèveni lè gen apèl pou sèvi deyò yon prizon. Ekip ki gen omwens 10 manm eki gen yon akò 

ak Divizyon Sèvis Jistis Penal yo pou respekte egzijans 15 manm nan te kalifye tou pou yo mande bourad 

lajan sa. 

 

Benefisyè Pwogram Sibvansyon yo prevwa pou Ekip Taktik 2014: 

 

Benefisyè Rejyon Kantite lajan 

City of Binghamton Southern Tier $99,929 

City of Poughkeepsie Hudson Valley $100,000 

City of White Plains  Hudson Valley $100,000 

Suffolk County Long Island $97,000 

Onondaga County  Central NY $100,000 

City of Oneonta Central NY $100,000 

City of Syracuse Central NY $100,000 

Town of North Greenbush  Capital District $98,795 

City of Utica Central NY $60,660 

City of Albany Capital District $100,000 

Amsterdam  Capital District $100,000 

Broome County  Southern Tier $100,000 

Nassau County  Long Island $100,000 

Village of Herkimer  Capital District $100,000 

Town of Johnstown  Capital District $100,000 

City of Buffalo Western NY $90,804 

Town of Woodbury  Hudson Valley $100,000 

Orange County Hudson Valley $98,590 

Niagara County  Western NY $100,000 

City of Kingston Hudson Valley $100,000 

Town of Greenburgh  Hudson Valley $54,222 

 

Kongrèsman Charles B. Rangel te di konsa, “Lajan esansyèl sa yo pa te ka vini nan yon moman pi sansib 

pase sa. Evenman devastatè tankou Sipèouragan Sandy ak esplozyon nan East Harlem montre wòl 

enpòtan sekouris yo, ansanm ak enpòtans ak nesesite ki genyen pou envestisman alontèm pou 

modènize enfrastrikti ansyen nou yo. Mwen di bravo pou Gouvènè Cuomo pou angajman l pou mete plis 

sekirite nan Eta ak Vil nou an pou tout Nouyòkè.” 

 

Kongrèsman Eliot Engel te di konsa, “Mwen felisite Gouvènè Cuomo dèske li rekonèt nesesite ki genyen 

pou pi byen pwoteje ak sekirize enfrastrikti esansyèl nou yo. Vil Yonkers se youn nan pi gwo minisipalite 

nan Konte Westchester. Nou bezwen asire n gouvenman lokal la gen lajan li bezwen pou egzekite, sipòte 

ak amelyore mezi sekirite pou resous enpòtan nou yo. .” 

 

Kongrèswoman Nita M. Lowey te di konsa, “Sekirite kominote nou yo pase anvan tout lòt bagay. 

Sibvansyon sa yo pral aleje pwa fiskal lokal epi amelyore kapasite entèvansyon lapolis ak sekouris nan Ba 

Hudson Valley. Antanke Manm Wo Plase nan Komisyon Kredi Chanm Reprezantan yo, mwen pran 

angajman pou garanti bezwen sekirite New York yo satisfè.” 

 

Kongrèsman José E. Serrano te di konsa, “Lajan sa yo pral pèmèt sekouris tankou Sèvis ponpye New York 

amelyore ak agrandi sèvis yo ofri pou pwoteje kominote nou yo ak pou bay rezidan New York sekirite. 

Mwen di bravo pou Gouvènè Cuomo pou travay l ap fè pou garanti Vil New York ak rès eta a rete yon 

kote san danje pou rezidan ak vizitè.” 

 

Kongrèsman Jerrold Nadler te di konsa, “Jan nou te wè sa nan dat 11 septanm 2001 ak jou orib annapre 

li yo, bravou sekouris nou yo, tankou polisye ak ponpye New York, pa gen limit. Map goumen lontan pou 

plis bourad lajan pou sèvis ijans nou yo, epi mwen felisite Gouvènè Cuomo pou sipò li bay pou lajan 

nesesè anpil sa yo. Lajan sa pral ale nan achte ekipman modèn ak nan fòmasyon pou kontinye amelyore 

entèvansyon Depatman Ponpye New York nan katastwòf ak zak teworis. Mwen pral kontinye goumen 

pou asire n sekouris nou yo gen pi bon resous yo pou asire sekirite New York.” 

 

Kongrèsman Gregory W. Meeks te di konsa, “Se yon nesesite absoli pou sekirite ak pwosperite Eta nou 

an pou nou pwoteje enfrastrikti enpòtan, pwomètsipò ki nesesè a pou sekouris nou yo, epi founi bay 

ekip entèvansyon ijan bourad lajan ki kòrèk. Mwen felisite Gouvènè Cuomo pou sibvansyon $4 milyon li 

bay la pou garanti mezi defans enpòtan sa yo ap fonksyone nan pi wo nivo kapasite yo. Mwen felisite 

tou Konte Nassau, FDNY, Nassau County PD ak tout lòt benefisyè yo epi mwen remèsye yo pou travay 

sove lavi y ap fè chak jou a.” 

 

Kongrèsman Joe Crowley te di konsa, “Nou pas janm ka sispann pale sou travay premye sekouris nou yo 

ap fè chak grenn jou. Men nou bezwen garanti yo gen resous yo bezwen pou kontinye rete chanpyon 

nan sa yap fè a. Sibvansyon sa yo pral kontribye anpil nan ranfòsman preparasyon New York pou ijan epi 

mwen kontan anpil pou m wè FDNY se youn nan benefisyè yo. Mwen remèsye Gouvènè Cuomo ak 

Division of Homeland Security and Emergency Services pou jesyon lajan sa yo ak pou sekirite y ap mete 

pou tout Nouyòkè dabò.” 

 

Kongrèsman Steve Israel te di konsa, “Mwen kontan anpil Depatman Polis Nassau ak Suffolk ap resevwa 

lajan federal pou ede yo by moun Long Island sekirite ak pou pwoteje enfrastrikti enpòtan nou yo. Li 

esansyèl pou tout nivo gouvènman travay ansanm pou sekouris nou yo ka gen resous yo bezwen, epi 

mwen fyè pou m patisipe nan efò sa.” 

 

Kongrèsman Paul Tonko te di konsa, “Sekouris Capital Region yo mete pwòp sekirite pa yo andanje pou 

pwoteje kominote nou yo, epi dènye bagay yo dwe genyen se enkyetid sou wi oswa non yo gen zouti yo 

bezwen pou fè travay yo. M ap remèsye Gouvènè Cuomo dèske li pran metòd prevansyon sa pou 

pwoteje enfrastrikti nou yo ak pou montre envestisman nan atenyasyon sove kontribiyab plis alontèm.” 

 

Kongrèsman Bill Owens te di konsa, “Bourad lajan sa asire sekouris rejyon nou yo pare pou jere nenpòt 

ijans. Preparasyon yo gen yon enpòtans espesyal pou isit la nan rejyon nò New York kote move tan 

deplase rezidan epi lakòz gwo dega nan lane ki sot pase yo. M ap di bravo pou Gouvènè Cuomo ak Eta 

New York pou envestisman sa yo nan sekirite kominote nou yo.” 



Haitian Creole 

Kongrèsmand Tom Reed te di konsa, “Tip bourad lajan sa bay sekouris zouti ak fòmasyon yo bezwen pou 

bay manm kominote nou yo la swenyaj. Sibvansyon sa yo pral pèmèt ekip sekou lokal nou yo gen plis 

efikasite lè y ap entèveni nan zak teworis ak lòt katastwòf.” 

 

Kongrèsman Chris Gibson te di konsa, “Antanke pitit gason yon ponpye volontè ak veteran militè 37 lane 

daj, mwen gen yon kokenn apresyasyon pou travay di ak sakrifis sekouris nou yo ak fanmi yo. Nou gen 

obligasyon bay gason ak fanm vanyan sa yo tout resous yo bezwen pou entèvni san danje, san reta, nan 

sitiyasyon ijans. Mèsi pou Division of Homeland Security and Emergency Services dèske y ap travay ak 

minisipalite lokal nou yo pou egzekite pwogram sa yo.” 

 

Kongrèsman Michael Grimm te di konsa, “Si gen yon bagay evenman ki fenk pase yo montre – depi nan 

epidemi Ebola, pase nan menas teworis izole, rive nan evenman piblik ki gen anpil moun, tankou 

Maraton New York City a – gwo vil tankou New York gen gwo tonton chaj sou resous nou ak sekouris 

nou yo k ap pwoteje nou tout kont danje. Se poutèt sa sibvansyon tankou sa yo pou sipòte gason ak 

fanm vanyan FDNY sa yo esansyèl konsa, epi m ap remèsye Gouvènè Cuomo pou tèt kole li fè nan 

kontinye mete priyorite pou sibvansyon enpòtan sa.” 

 

Kongrèsman Richard Hanna te di konsa, “Ekip sekou nou yo dwe gen fòmasyon ak ekipman modèn lè 

gen yon ijans. Resous sa yo pral kontribye nan amelyorasyon kapasite repons nou yo atravè rejyon nò 

New York, sa ki pral asire pwoteksyon kominote nou yo.” 

 

Kongrèsman Sean Patrick Maloney te di konsa, “Lapolis ak sekouris lokal nou yo riske vi yo ak kouraj sou 

premye liy nenpòt menas ki genyen pou sekirite vwazen ak kominote nou yo. Envestisman enpòtan sa 

nan enfrastrikti nou yo, fòmasyon ak sekirite nou pral bay ewo nou yo resous yo bezwen pou pwoteje 

katye nou yo pou plizyè milye fanmi nan Hudson Valley ak plizyè milyon Nouyòkè.” 

 

Kongrèswoman Grace Meng te di konsa, “Lajan sa pral kontribye anpil nan pwoteje rezidan nou yo, ede 

sekouri, epi pwoteje enfrastrikti nou yo. Sibvansyon enpòtan sa yo pral ede pwoteje New York, epi 

mwen felisite Division of Homeland Security and Emergency Services yo poutèt yo fè nou jwenn yo.” 

### 

